
VECIO ALARIVA

El vecio senta soto el muro

varda le barche tirade in seca

col fondo per aria fin a primavera,
fin ch’el mar x¢ scuro

e le onde bate la scoiera.

Ma co una nuvola bianca

le ciamara col suo ciaro,

come rondinele le ciapara el svolo
lassandolo solo de sera

a saludarle lontan su le onde,

a vardar la sua barca, nera,

vegnir a I’orizonte.

FOGO DE AUTUNO

Alberi de autuno, el vostro fogo
rosso ve scaldara nei giorni

de bora s’ceta, soto el zogo

de la neve freda,

spetando che torni primavera

a rinverdir le vostre cavelade.

Da voi vegno alberi rossi

a risentir nel fis’cio del vento
le cantade dei verdi ani persi,
col mii cavel bianchi,

coi mii passi stanchi,

a squaiar sto mio jazo fredo
senza primavera, che non vedo,
che non sento.

